
MANUEL ELKIN PATARROYO ZIENTZIALARIA 

KONPROMISOA KLONAZIOA PASIOA 

" «Ez dut nahi gurekin eginiko 
tratuen ondorioz, edozein 
botika etxetako buruzagik 
yate berria erosterik» 

" «Erreprodukziozkoak kezka 
sortzen dit. Zergatik izan be
har du norbaitek ni? Askata
suna urratzen du horrek» 

" «Nire ikerketetan galdutako 
atomoek loa galarazten 
didate ... Molekulekin egiten 
dut amets» 

TXERTOEN IRAKASPENA 

Zientzialaria, . 
maisu 
Donostian atzo eskainitako 
prentsaurrekoan gizateria 
handia erakusten duten esal
diak plazaratu zituen Manuel 
Elkin Patarroyok. «Gizaki 
bakoitza da inportatea». 
«Gure jardunak gizaki oro
ren onura bilatu behar du». 
«Gizateria bat da» ... Dotore. 
Atsegin. Irribarretsu ... Lilu
ratuta laga zituen kazetariak. 

Maisu ere jardun zuen. Eta 
pedagogo ona dela erakutsi 
zuen. Aparta. «Gure helbu
rua txerto klase guztiak aur
kitzeko metodo arrazoizko 
eta logikoa lortzean da
tza ... », azaldu zuen. Metodo
aren oinarria zein den aski 
ondo azaldu zien kazetariei. 
Era praktikoan. «Imajina 
ezazue ni mikrobio bat nai
zela», esan zuen. Albo bate
an zuen emakumea globulo 
gorria bihurtu zuen, beste al
boan zuena, antigorputza. 
Era horretan, eritasun infek
ziosoak nola zabaltzen diren 
azaldu zuen. 

Irri artean jarraitu zituzten 
kazetariek azalpenak. Era 
horretan, esaterako, mikro
bioek «eskutxoak» dituztela 
ikasi zuten, eta eskutxo ho
riek hedatzen dutela gaitza. 
Patarroyo eta bere lan tal
dea, ordea, gaitza eragiten 
duten adarren egitura kimi
koa aztertzen ari dira. Gehia
go inor oratu ez dezaten. 

Geroa txerto sintetikoen 
bidetik etorriko dela esan 
zuen. Mundu zabalean 517 
gaitz infekzioso daudela go
goratu zuen, eta soilik 12 
txerto biologiko lortu direla. 
Kimikak, ordea, fruitu oparo
agoa emango duela uste du. 
«Ez dugu txerto unibertsala 
lortuko, baina bai txerto oro 
lortzeko metodoa». Baikor 
azaldu zen. 

Eta eskuzabal. 1988an ma
lariaren kontrako lehen txer
toa lortu zuen, historiako le
hen txerto sintetikoa. Interes 
ekonomikoak saihestu, eta 
Osasunerako Mundu Era
kundearen esku laga zuen 
formula. Bide berean segi 
nahi duela esan zuen. «Ez dut 
inoiz nik egindako txertorik 
salduko. Promesa bat da». 

«Nik beti benetako 
elkartasun unibertsala 

aldarrikatu dut» 
Manuel Elkin Patarroyori batez ere txertoei eta mikrobioei buruz 

ari denean pizten zaizkio begiak; ikerkuntzan diru gose tik 

haratagoko balioak defendatzen, berriz, Kixote nekaezina dirudi. 

Arantxa Iraola I DONOSTIA 

Zumardi 2002 jardunaldien bai
tan Bioteknologia eta etika hitzal
dia eskaini zuen atzo ilunaba
rrean Tolosan Manuel Elkin Pa
tarroyo zientzialariak. Goiza, 
berriz, kazetariei eskaini zien. 
Adeitsu. EGUNKARIAren galde
rentzat ere izan zuen tarte bat. 
• Urte zailak igaroa zara oso, 
eta iaz zure ikerketa zentroa 
galdu zenuen banketxe han
di batek bahituta ... Datorren 
hilean ikerketa zentro berria 
inauguratuko duzu Kolon
biako hiruburuan. Baikor? 
Bai, eta galdutako denbora be
rreskuratzen saiatuko gara. Ur
te eta erdi igaro dugu geldirik, 
eta denbora asko da. Mementuz 
ez dugu finantzazio arazorik. 
Zentro berrian beharko diren 

zenbait aparailu inportaziokoak 
dira, eta horrek luzatu egingo du 
itxaronaldia, baina bestela, la
nean hasteko prest gaude. 
• Malaria, tuberkulosia eta C 
motako hepatitis gaitzen 
kontra ari zara orain, batez 
ere. Zuen lana fruituak ema
ten hasten denean nola ber
matuko duzue txerto horren 
produkzioa eta banaketa? 
Aski indar izango duzue? 
Aurrera egingo dugu. Izan ere, 
egun txertoak probatzeko eta 
banatzen hasteko dauden az
piegiturak propio txerto biologi
ko entzat prestatuakoak dira , 
eta gureak ez dira biologikoak. 
Beste txerto mota bat sortzen 
ari gara gu, eta ondorioz hutse
tik hasi behar da ... Beste azpie
gitura bat atondu behar da. 
• Zuen izaera independentea 

zapuztu gabe lortuko duzue 
aurrera egitea? 
Bai, bai. Hala egin nahi dugu 
guk. Nik ez dut nahi edozein 
botika konpainia handitako 
lehendakarik gurekin egiten 
duen tratuaren ondorioz yate 
berria erosterik ... Nik ez dut 
horrelako interesik. Nire intere
sa da, esaterako, malariaren 
kontrako txertoa Afrikako ume 
guztiei jartzea. Lan talde, fami
lia eta herrialde osoak hartuta
ko jarrera da gurea. Egia esan
go dizuet , nire soldata hilean 
3.000 euro ren baliokidea da, 
besterik ez. Eta harro nago 
horretaz. Horixe da nik eduki 
nahi dudana, eta nire lan talde
ak eta familiak ere gauza bera 
pentsatzen du ... Esan eta egiten 
dugun guztia bat etortzea nahi 
dugu . 

2002ko apirilaren 27a 

• Baina egun merkatuaren 
legeak dira jaun etajabe ... 
Horri aurre egiteko aukera han
dia dugu. Nazio osoak -Kolon
bia eta Espainia- ditugu gure 
jarrera babesten. Estatu babesa 
eman diote gure jardunari. Ho
rregatik, sor daitekeen lehiakor
tasunak ez nau kezkatzen ... 
Kezka handiagoa sortzen dida
te nire ikerketetan galdutako 
atomoek. Horiek bai, jendeak 
ezin du imajinatu ere egin ... bai
na horiek loa galarazten didate. 
Atera kontuak, molekulekin 
amets egiten dut nik. .. 
• Betiere ikuspegi unibertsal 
baten baitan egin nahi duzu 
zientzia ... 
Bai, nik beti benetako elkarta
sun unibertsala aldarrikatu dut. 
Izan ere, edonoren oinazea da 
nirea bezain handia. 
• Bioteknologia eta etika hiz
pide hartuta etorri zara Eus
kal Herrira. Zein itzal etiko 
ikusten dituzu bioteknolo
giaren bilakaeran? 
Aurrena ikusten ditudan gauza 
baikorrak nabarmendu nahi di
tut. Giza genomaren inguruko 
ezagutzek, esaterako, eritasun 
asko ulertzen lagunduko digute, 
eta prebenitzen. Era berean, te
rapia genikoari esker gaixotasu
nak sendatu ahal izango dira ... 
Itzalen artean, berriz, klonazio 
prozesuak ikusten ditut. Erre
produkzio klonazioak kezka 
sortzen dit, batez ere pertsona 
klonatuari zor zaion errespetua
gatik. Zergatik izan behar du 
norbaitek ni? Askatasunaren 
kontzeptua urratzen du horrek. 
Eboluzioarekin ere jolas egiten 
da; eta eboluzioa oso jakintsua 
da. Klonazio erreproduktiboa
rekin ez nator bat, terapeutikoa
rekin, ordea, bai. 
.Nafarroako Unibertsitate 
Publikoarekin (NUP) harre
man berezia duzu ... 
Esker ona zor diogu NUPi. Iker
keta zentrorik gabe geratu gine
nean hona etortzeko gonbita 
egin ziguten. Elkartasun izuga
rria erakutsi zuten. Aparta. 
2.000 metro koadro laborategi 
eskaini zizkiguten, ikusi eta de
na egin nituen! Eta urtean 3 mi
lioi dolar ere eskaini zizkiguten. 
.Azkenean ez zatozte Nafa
rroara lanera, baina elkarta
sun betean jarraituko duzue, 
ezta? 
Bai. Udazkenean, esaterako, lan 
talde bat etorriko da Nafarroa
ra. Kolonbian giza eritasunen 
kontrako txertoak aurkitzeko 
lana egiten ari garenez, Nafarro
an abereenei eutsi nahi diegu. 
Aheria, sukar aftosoa ... Arazo 
larriak dira, eta giza eritasunen 
kontrako txertoa aurkitzeko sis
tema bera erabili nahi dugu 
gaitz horien kontrakoa aurkitze
ko ere. Elkartasun betean. 


